
EAEko Haurreskolako hezitzaileen 

lan-baldintzak arautzen dituen akordioa
STEE-EILAS sindikatuaren PLATAFORMA

SARRERA

Lan akordio berriaren negoziazio prozesuari hasiera eman diogun honetan, elkarrizketarako eta adostasunerako gure asmo zintzoak nabarmendu nahi ditugu. Euskal Eskola Publikoaren ardatza diren eta garen hezitzaileon lan baldintzak hobetzea, bereziki lanaldiak, koordinatzaileen egoera eta ratioak, ezinbestekoa da Hezkuntza Sistemari lehentasunezko papera eman nahi bazaio.

Negoziazio berri hau benetako negoziazioa izatea nahi genuke, aurretiko inolako eta inongo baldintzarik gabea, helburua sektoreko gehiengoaren eskariak jasotzen duen hitzarmena lortzea delarik. 
Bizi dugun egoera sozio-ekonomikoaren ezaugarriaz jabetzen garelako, ez gara beste aldera begira jarriko krisiaz hitz egiten entzuten dugunean, baina ez dugu bat egiten egoera horien aurrean zerbitzu publikoekiko errezeta mugatzaileak ezartzen dituzten planteamenduekin.

Urteak dira haurreskolak eta hezitzaileok arduraz jokatzen ari garela, mahai gainean jarri zaizkigun erronka eta betebeharrei aurre egiten, sarritan administrazioaren aldetik pareko erantzukizunik gabe. Ez gatoz bat diskurtso dotore eta baliabide eskasen politikak uztartzen saiatzen diren planteamenduekin. “Korrespontsabilitate” konpromisoari etengabe erantzuten diogu, inoiz ez diogularik uko egin gurea betetzeari. Ezin dugu gauza bera esan azken urte hauetan administrazioak halako konpromisoari emandako erantzunaz.

Ondoko orriotan gure plataformaren ardatz nagusiak jaso nahi ditugu, negoziazio hauetan kontuan hartuko direlakoan. Prozesuak aurrera egin ahala, zehaztasun maila handiagoko proposamenak egiten jarraituko dugu, idatzitakoen eta hemen aipatu ez diren beste gaien inguruan. 
Espero dugu epe laburrean ezagutuko ditugula administrazioarenak eta adostasun zabalak eta eraginkorrak lortzeko bideak irekiko dituztela.

STEE-EILAS

2010eko irailaren 30ean
1.- IRAUPENA 


Urte bateko iraupena.
2.- ORDAINSARIAK
· Hezkuntza Sailaren irakasleekiko ekiparazioa
· Maisu-maistrak: 32.463,45 

· Urtero Hezkuntzako igoera berdina
3.- LANALDIA

· Lan orduak: 1462 ordu                                           
· Haurreskolak zabalik: 210 egun                             
· Umerik gabeko egunak: 8                                                 
· 5 irailean, gelak prestatzeko, gurasoekin bilerak egiteko…

· 3 uztailean  ikasturtearen ebaluazioa egiteko
· Txandakako egunak: 2 + 15= 17     
    Egun hauetan gaixorik egonda, errekuperatu ahal izatea.


    Modu arautu batean (gutxienez astebete jarraian…) eta ordezkatuak


    izango direla ziurtatu.

· Oporrak hasi baino lehen bajan egonda, opor egunak errekuperatuko dira.
· Langile guztiek eskubidea izango dute lanaldia jarraian izateko.
· Arreta zuzena:
· Haurreskolan: 7 ordu

· Arreta zuzena: 6 ordu  
· Prestaketa lanetarako: ordu 1                 

4.- FORMAKUNTZA

Oso garrantzitsutzat jotzen dugu haurreskola bakoitzean egin behar diren proiektu edota dokumentuen garapena eta langile bakoitzak behar duen formakuntza ongi bereiztea.
· 50 ordu izango ditugu:

· Ikastaro homologatuen bitartez: 25 ordu orain arte bezala, Apatxin ikastaroak, larrialdietarako ikastaroak,  higiene posturala,…

· Eskolako plangintza egiteko: 25 ordu. Hemen hiru egoera ezberdintzen ditugu, Haurreskolaren edo hezitzaileen egoeren arabera:
1. Haurreskolan Proiekturen bat egin gabe baldin badago (Hezkuntza laguntza proiektua, programaketa…), proiektuak egiteko izango dira. 

         Horretarako,  Apatxin barruan, ikastaro bat egongo da eta berriak            diren hezitzaileentzat derrigorrezkoa izango da urte horretan horixe aukeratu behar izatea. 
     

Haurreskola horretako gainerako hezitzaileek aukeran izango dute  Apatxineko edozein beste ikastarotan apuntatzea.

2. Haurreskolan proiektuak eginda egonez gero, ikastaro hori burutu duten hezitzaileei ez zaie derrigortuko ikastaro berbera errepikatzera, ordu horietan proiektuak irakurri eta aztertuko dituztelarik. Horrela langile guztiek ezagutuko dituzte proiektu guztiak.

3. Proiektuak eginda badaude eta hezitzaile berririk egon ezean, proiektuak aztertuko eta eguneratuko dituzte (garrantzitsu jotzen dituzten arloak sakonduz…). Horrez gain, gurasoekin ekintzak egin ahal izango dituzte.
5.– ERABILERA ASKEKO ORDUAK


Erregistro pertsonaleko orriaren bidez: 50 (gurasoekin koordinazioa burutzeko, gestio administratiboak e.a. egin ahal izateko…) 
· Irale



Hizkuntza ondo menperatzea oso garrantzitsua da eta horregatik eskatzen dugu Iraleko R ikastaroetan parte hartu ahal izatea.  


Hau, urteroko kupo baten bidez bideratuko litzateke, liberazioak ordezkapenekin betez.

6.- KOORDINATZAILEAK

Langile hauek, karguarekin batera  lan zama handia hartzeaz gain, ardura handia ere badute. Egiten duten lanaren eta hartzen duten arduraren truke, STEE-EILASetik uste dugu pertsona hauei 10 egun libre eman beharko zaizkiela (jaizubietan edo uztailan hartzekoak), ordezkatuak izango direla bermatuta, edota 80 euro kobratu hilabetero. Koordinatzaileak erabakiko luke ikasturte hasieran zer nahiago duen.
· Koordinatzailearen orduak:
	Gela kopurura
	Eguneko dedikazioa

	8tik gora
	Lanaldi osoa

	5-7
	Lanaldi erdia  

	4
	2 ordu        

	2-3
	90 minutu

	1
	Ordu 1


7.- RATIOAK 

· Umeen eta hezitzaileen segurtasuna bermatu ahal izateko, ezinbestekoa da hezitzaile bakarra inoiz ez gelditzea lantokian.
0-1 urte: 2 hezitzaile, gehienez 8 ume                                 
1-2 urte: 2 hezitzaile, gehienez 13 ume
2-3 urte: 2 hezitzaile, gehienez 18 ume
0-2 urte: 3 hezitzaile, gehienez 10 ume
· Jantokiko ratioak: beharrak aztertu eta zenbakien edota lekuen arabera laguntzak jarri (ratioa aztertu).
8.- LIZENTZIAK ESZEDENTZIAK ETA BAIMENAK
· Lizentzi eta  baimen guztiak ordezkatuko dira, lehenengo egunetik
· Lan murrizketa edozein arrazoirengatik hartu ahal izatea
a) LIZENTZIAK

· Etxez aldatzeko bi egun. Erroldarekin ziurtatu, eta 15 egun naturaleko epearen barruan errolda aldaketa egiten denetik. 
· Aitatasunagatiko lizentzia.

• 21 eguneko baimena (2011an 28 egun), jarraian eta erditze edo adopzio egunarekin lotuta izan gabe.

• Lan kontratuaren etetea aitatasunaren ondorioz- erditze berria,

adopzioa edo familia hartzeagatik- 15 eguneko iraupena izango du

hurrengo hiru kasuetan:

1. Familia ugaria bada.

2. Erditzeagatik, adopzioagatik edo familian hartzeagatik familia ugaria bihurtzen denean.

3. Familian elbarritasuna duen pertsona bat baldin badago.
· Amatasun eta edoskitze lizentzia:

Lizentzia hau bi aste luza daiteke jaioberria ez-gaitua baldin bada.

· 12 hilabete bete arteko haur bakoitzari bularra emateko, emakumeak lanean ordubeteko etenaldia egiteko eskubidea izango du. Etenaldi hori bi zatitan banatu ahal izango du. 
• Guraso bakarreko familiaren gurasoak, semearen edo alabaren zaintza legala izanda, baimen honetaz gozatu ahal izango du amatasun lizentziaren ondoren
· Senideen edo, elkarrekin biziz gero, edozein pertsonen gaixotasun larriagatik edo heriotzagatik lizentzia (ospitalizazioa, edo etxean gelditzera behartzen duen ospitalizaziorik gabeko ebakuntza).
· 5 egun, lehenengo mailako senideengatik eta, elkarrekin biziz gero,
          edozein pertsonarengatik.
· Lizentzia hau, gertaera izan ondorengo 15 egunetan zehar hartu ahal izango da.
b) ESZEDENTZIAK
· Eszedentzia:
Langileak bi urteko eszedentzia hartzeko eskubidea izango du odol ahaidetasuneko edo ezkontza ahaidetasuneko bigarren mailara arteko senideak edota langilearekin bizi den beste norbait zaintzeko; adinagatik, istripuren bat izateagatik edota gaitzak jota egoteagatik ezin bada bere kabuz moldatu eta ordaindutako jarduerarik egiten ez badu. Denboraldi horretan langileak  lanpostua gordetzeko eskubidea izango du, eta epe hori ere kontuan hartuko zaio antzinatasunaren ondorioetarako.

c) BAIMENAK

· 48.1 artikulua  7/2007 apirilaren 12ko legekoa del Estatuto básico del empleado público (Moscosos).

· 48.2 artikulua7/2007 apirilaren 12ko legekoa del Estatuto básico del empleado público (Canosos).

· Norberaren eginkizunetarako baimenak: behar diren egunak hartu ahal izatea gutxienekorik gabe. Gehienez 4 hilabete hartu ahal izango dira 2 urteko epean.

· Lehenengo mailako senidea edo, elkarrekin biziz gero, edozein pertsona,kontsulta, tratamendu eta azterketa medikoetara laguntzeko baimena. Beti ere behar hainako denboraz arrazoituz.

· Senideen gaixotasun oso larria. Oso gaixotasun larria duen lehen mailako senide bat zaintzeagatik edo langilearekin bizi den beste norbait zaintzeagatik lanaldia erdira murrizteko eskubi​dea izango dute langileek, hilabeteko  epean gehienez. Epe horretan soldata osoa jasoko du. 

· Gure seme – alaben eskolaratzean parte hartzeko baimen ordaindua

· Norberaren eginkizunak GKE-ekin lankidetzan aritzea.

Gobernuz kanpoko garapenerako erakundeen ba​besean, garapen bidean dagoen herrialde batean mi​sioren bat egiteko baimena; bost urtetan behin eta urte bi hartu ahalko dira gehienez; gutxieneko aldia, berriz, hiru hilabetekoa izango da.

· Ikasketak  (kongresuak, ikastaroak, …;) .
· Betetzen duen funtzio edo lanpostuarekin zuzenean erlazionatuta dauden lanbide trebakuntzako ikasketak egiteko baimen ordaindua.
· Lanpostuaren eginkizunekin zerikusi zuzenik ez duten ikasketak egiteko baimena.

· Zientzia, teknika, lanbide, elkargo,elkarte eta sindikatu-izaerako ekitaldi kolektiboetara joateko baimena.
9.- INTERINOAK
· Baremazioak ikasturtero egin derrigorrez eta esleipen egunaren ahalik eta hurbilen 
· LEPa: Hurrengo LEP finkatu lan hitzarmena indarrean dagoenean.
10.- LEKUALDATZE LEHIAKETA


Lan hitzarmenean txertatu urtero egingo dela zehaztuz. 
11.- LAN OSASUNA

· Haurreskoletako arrisku psikosozialen eta lanpostuen ebaluaketak egin. Informazio hau irakasle guztiek eskuragarri izango dute eta  haurreskoletara langile berri bat iristen denean informazioa emango zaio.
· Azterketa medikuak urtean behin. Ordezkoentzat ere bai. 
· Haurreskolan segurtasun arduradun bat egotea eta kreditu orduak eta formakuntza bermatzea.

· Lanpostuen egokitzapenak. Prozedura edota protokoloa zehaztu.
· Lanbideak sortutako gaitzak gaixotasun  profesional bezala katalogatu eta zaindu, baita prebentziorako formakuntza egokia ziurtatu (ahotsa, posturak…)

· Langileei beren lanaren ondorioz sortu dakizkien gatazketan babesteko neurriak.

· Norberaren edo familiaren osasun arazoak direla eta, zerbitzu eginkizunak eskatu ahal izatea.

12.- EMAKUMEZKOEN ETA GIZONEZKOEN TRATU-BERDINTASUNA BERMATZEKO NEURRIAK.
· Berdintasun plana gauzatzeko neurriak zehaztu.

· Diskriminazioa antzemateko eta ekiditzeko neurri zehatzak

· Berdintasun Batzordearen funtzioak zehaztu.

·  Emakumeekin zerikusia duten legezko arauak eta gomendioak (berdintasunerako Planak, akordioak, etab.) betetzen direla zaintzea, tratuan izan daitezkeen desberdintasunak desager daitezen; halaber, diskriminazio egoerarik ez dagoela egiaztatzea eta ekintza positiboko neurriak aplikatzen direla bermatzea.
13.- KONTRATUAK

Bakantedun kontratua: Esleipenetan baino ez eskaintzea. 
14.– LANEKO JAZARPENAREN, SEXU-JAZARPENAREN ETA GENERO-INDARKERIAREN AURKAKO NEURRI​AK.

· Administrazioak laneko jazarpena eta sexu-jazarpena saihesteko lan-baldintzak sustatuko ditu. Era berean, prestakuntza-planetan, laneko jazar​pena eta sexu-jazarpena prebenitzeko prestakuntza-jarduerak sartuko dira.
· Jazarpen moralaren eta sexu-jazarpenaren kasuetan, gatazkak konpontzeko prozedurak ezarriko dira. Prozedura horietan, bitartekariek esku hartuko dute, eta berezko ezau​garriak aintzat hartuz egin beharreko egokitzapenak egingo dira.

· Genero-indarkeriaren biktima diren langile publikoek babes-neurri zehatzak jasotzeko eskubidea izango dute; hona hemen neurriok: 
a) Lanaldia murriztea, ordainsariak proportzioan murriztuta, eta, beti ere, babesa jasotzeko agindu judi​zialak iraun bitartean eta zehaztuko diren irizpideen arabera.
b) Lanaldia berrantolatzea, ordutegia egokituz, ordutegi-malgutasuna aplikatuz edo finkatu daitezke​en bestelako bideak erabiliz, beti ere zehaztuko diren irizpideen arabera.
c) Genero-indarkeriaren biktima diren langileek arrazoi horregatik lanera joaterik ez badauka​te, asistentzia-falta horiek, erabatekoak edo partzialak, justifikatutzat joko dira, laguntzako gizarte-zerbitzuek edo, hala behar denean, osasun-zerbitzuetatik zehaztuta​ko denboran eta baldintzetan.
d) Lantokiz aldatzeko lehentasuna.
e) Eszedentzia hartzea, aurretiazko gutxieneko zerbitzu-aldia bete beharrik izan gabe eta eszedentzi​an egoteko ezarritako epeak aplikatu gabe. Lehenen​go sei hilabeteetan gorde egingo zaie betetzen zuten lanpostua, eta aldi hori kontuan hartuko zaie ondorio guztietarako.
Hala ere, babes judizialeko jardueren ondori​oz biktimaren babes-eskubidea eraginkorra izateko beharrezkoa baldin bada, lanpostua gordetzen den eszedentzia-aldia luzatuko da hiru hileko epeetan, hamazortzi hilabeteetan, gehienez ere, eta aurreko paragrafoan adierazitako ondorio berekin.
15.- BESTE BATZUK

· Laneko arropa: 100 € kuota batean ordaindua.
· Aseguru – Polizak: Heriotza, Erabateko baliaezintasuna eta guztizko baliaezintazuna iraunkorragatik: 33.000€
· Bi haurreskoletan lana egiten duten langileei haurreskolen arteko kilometrajea ordaindu, eskola hauek ahalik eta gertuen egongo direlarik. Uko egiteko aukera izatea. Eskolan lan ordutan bazkaltzeko aukera bermatu.
16.- HOBEKUNTZA SOZIALAK

· 55 urteko gorakoentzat arreta zuzeneko bi ordu murriztu
· “Urte sabatikoa”. Irakaskuntza publikoko irakasleek dituzten baldintza berdinetan.
· Aurrerakinak.


Jardunean dauden langileek, indarrean diren aurrekontuetako diru izendapenen barruan, beren hileko soldata garbiaren % 100erainoko aurrerakinak, korriturik gabe, jasotzeko eskubidea izango dute, beren kontratu- harremana hilaren azkena baino lehenago bukatzen ez bada.


Aurrerakin hori eskatu deneko hileko soldatan eman beharko da.


Orobat, hilero edonolako atxikipenik egiten zaienek hileko soldata garbiaren % 100eko aurrerakina jaso ahal izango dute, aipatutako atxikipena kenduta.

· Gizarte fondoa: 
Bereziak diren gizarte zerbitzuak ordaintzen laguntzeko: adopzio internazionalak, gizarte segurantzak bere gain hartzen ez dituen terapiak, eskolan gertatutako kalte materialak…
17.- IBILTARIAK – LAGUNTZAZKO HEZITZAILEAK

· Ibiltarien plazak finkatu:
· 5 haurreskola txiki 



=> ibiltari bat  

· 3 Haurreskola ertain (3-4 gela) 

=> ibiltari bat   

· 2 Haurreskola handi (5 gela edo +) 
=> ibiltari bat   

· Ibiltariek ez dute Haurreskola batera joan beharko bere haurreskolen artean ez badago. Zonaldetik atera ezkero, langile hauei kilometrajea ordainduko zaie eta baja motzak baino ez dira izango.
· Ibiltariak esleipenetan,  lehenengo txandan aukeratzeko eskubidea izatea.
18.- JARDUERA SINDIKALAK

· Eguneko liberazioak 6 ordu konputatzea eta jardunaldi erdikoak 3 ordu.
· Prebentzio delegatuentzat hilero 20 ordu ematea 

19.- ADMINISTRAZIOKO PERTSONALA

· LZ-a zehaztu, gaur egun dauden plazak handituz
· LEPa atera
· Pertsonal honen funtzioak zehaztu
· Jardunaldiak moldatzeko aukera izan, beti ere zerbitzua eta funtzionamendua bermatuz.[image: image1.png]

